Коми Республикаын бур эпидемическӧй статус 

Тадзи донъяліс Коми Республикаса Юралысьӧс вежысь Тамара Николаева Коми Республикалӧн санитарно-противоэпидемическӧй комиссияса заседаниелӧн помшуӧмъяс серти. Бур эпидемическӧй статусыс дінмуын сы вӧсна, мый ас кадӧ нуӧдсьӧ вакцинация да иммунизация.

Кыдзи юӧртіс Коми Республикаса йӧзлысь дзоньвидзалун видзан министрӧс медводдза вежысь Вячеслав Колесников, 2013-2014 воясся сезонӧ олысьяслы гриппысь иммунизация вӧлі котыртӧма да нуӧдӧма 2013 вося кӧч тӧлыссянь ӧшым тӧлысьӧдз. Профилактическӧй прививкаяслӧн национальнӧй календар серти колӧ вӧлі иммунизируйтны да вӧчны прививка татшӧм риск группаясса 236 861 мортлы: школаӧдз велӧдан учреждениеясса челядьлы, 1-11 класса велӧдчысьяслы, медицина уджалысьяслы, велӧдан учреждениеясса уджалысьяслы, 60 арӧсысь ыджыдджык арлыда йӧзлы, коммунальнӧй, транспорт да вузасян юкӧнса уджалысьяслы. Мукӧд источник тшӧт весьтӧ вӧчисны прививкаяссӧ 19361 мортлы. Ставнас гриппысь прививка лоис вӧчӧма 250000-ысь унджык дінмуса олысьлы.

В.Колесников пасйис, мый декретированнӧй арлыдӧ* ас кадӧ профилактическӧй прививкаяс нуӧдӧмын Коми Республикаын петкӧдласъясыс тӧдчымӧн вылынджык вӧзйӧм 95% тшупӧдысь. Сідз, 12 тӧлысся арлыдӧн дифтерияысь вӧчисны прививка 97,6% кагалы, коклюшысь  - 97,4%, полиомиелитысь — 97,9%, вируснӧй В гепатитысь — 97,7%. 24 тӧлысьӧдз ревакцинация вӧчисны коклюшысь — 96,8% кагалы, дифтерияысь — 97,0%, мӧдысь ревакцинация полиомиелитысь — 97,3%, корь, эпидпаротит да краснуха висьӧмысь вакцинация нуӧдісны — 98,5%.

Сы вӧсна, мый массӧвӧя нуӧдісны вакцинациясӧ да ревакцинациясӧ, 2013-2014 воясся сезонӧ гриппӧн висьысь лыдыс эз сод. Таысь кындзи, 2013 восянь Коми Республикаын абу регистрируйтӧма полиомиелитӧн, дифтерияӧн и эпидемическӧй паротитӧн висьысь йӧзӧс, а 2012 восянь — краснухаӧн висьысьясӧс.

Т.Николаева пасйис вӧчӧм уджлысь тӧдчанлунсӧ да тшӧктіс водзын лоысь сезон кежлӧ бура планируйтны вакцинация да иммунизация.
*Арлыд, кутшӧмӧс урчитӧма Национальнӧй прививкаяс календарӧн профилактическӧй вакцинация нуӧдӧм вылӧ.
